MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 35


It-Tlieta, 29 ta’ Awwissu 2023

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.08 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Glenn Bedingfield; l-Onor. Graham Bencini; l-Onor. Andy Ellul, Segretarju Parlamentari għad-Djalogu Soċjali; l-Onor. Alex Muscat; l-Onor. Robert Cutajar (sostitut tal-Onor. David Agius); u l-Onor. Amanda Spiteri Grech (sostitut tal-Onor. Clayton Bartolo, Ministru għat-Turiżmu), kienu preżenti.


TALBA

L-Iskrivana qalet it-talba.


MINUTI

Il-Minuti ta’ Laqgħa Nru 34, li saret fit-8 ta’ Awwissu 2023, kienu kkonfermati.


KORRISPONDENZA

· Email datata 10 ta’ Awwissu 2023, mibgħuta mill-Companies House tar-Renju Unit, li tinkludi l-Financial Statements ta’ Gasol Plc għas-snin 2013, 2014 u 2015. (Dok. 96); u 

· Email datata 24 ta’ Awwissu, mibgħuta miċ-Chairman ta’ Enemalta, l-Inġinier Ryan Fava, rigward il-floating storage unit. (Dok. 97)


Il-Kumitat qabel li din il-korrispondenza tittella’ fuq il-website tal-Parlament. 



KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION (Dok. 2)

Il-Kumitat irriżuma l-eżami ta’ dan ir-rapport mit-8 ta’ Awwissu 2023.

Fis-2.13 p.m. Dr Joseph Muscat ġie msejjaħ jidħol fil-Kamra tal-Kumitat sabiex ikompli jagħti x-xhieda tiegħu bl-istess ġurament li kien ingħata f’laqgħa preċedenti.

Huwa kien akkumpanjat mis-Sur Mark Farrugia, assistent personali tiegħu.

Il-membri tal-midja preżenti ngħataw permess jidħlu fil-kamra tal-Kumitat sabiex jieħdu filmati u ritratti għal ftit minuti.

Dr Joseph Muscat ġie mitlub miċ-Chairman sabiex fil-laqgħa li jmiss jippreżenta lill-Kumitat lista tal-kundizzjonijiet, bil-costings, li saru bħala parti mill-final settlement li għamlet Enemalta ma’ ElectroGas Malta Ltd.

Il-Kumitat qabel li tintbagħat kopja lil Dr Muscat tal-Financial Statements ta’ Gasol Plc għas-snin 2013, 2014 u 2015.

L-Onor. Graham Bencini ippreżenta lill-Kumitat:

· Kopja ta’ artiklu ppubblikat fil-25 ta’ Jannar 2023 minn The Shift News bit-titlu “Enemalta posts €35 million losses while its Chinese partner turns a profit”. (Dok. 98)

· Kopja ta’ artiklu ppubblikat fl-14 ta’ Marzu 2016 minn The Running Commentary bit-titlu “Keith and Joseph have been planning their deals for a long, long time”. (Dok. 99)

Fuq talba tal-Onor. Glenn Bedingfield, l-Awditur Ġenerali, li kien preżenti fil-kamra, ġie mitlub jieħu postu fuq il-mejda tal-Kumitat sabiex ikun jista’ jirrispondi għad-domandi tal-Membri tal-Kumitat.

Fit-3.11 p.m. Dr Joseph Muscat u l-assistent tiegħu ntalbu joħorġu mill-kamra sakemm jixhed l-Awditur Ġenerali, u reġgħu ssejħu lura fit-3.19 p.m. hekk kif intemmu d-domandi lill-Awditur Ġenerali.

Iċ-Chairman tal-Kumitat ippreżenta lill-Kumitat dawn id-dokumenti:

· Kopja ta’ artiklu ppubblikat fid-29 ta’ April 2018 minn The Times of Malta bit-titlu ““Schembri Company Supplying Electrogas – Berner has made over €40,000 from supplying equipment”. (Dok. 100) 

· Kopja ta’ artiklu ppubblikat fis-6 ta’ Ġunju 2018 mill-blogg Truth be Told bit-titlu “January 2015: Keith Schembri’s ‘new funds’”. (Dok. 101)

· PL 1820 tat-13-il Leġiżlatura. (Dok. 102)

Fit-3.48 p.m. Dr Joseph Muscat u s-Sur Mark Farrugia ntalbu jirtiraw mill-kamra tal-Kumitat.



Ix-xhieda ta’ Dr Muscat u l-eżami ta’ dan ir-rapport kienu nterrotti u baqgħu aġġornati.

Fit-3.49 p.m. iċ-Chairman aġġorna l-Kumitat għal nhar it-Tlieta, 26 ta’ Settembru 2023 fis-2.00 p.m., bl-istess aġenda.

